
1 Créd agaibh aoidhigh a gcéin,

a ghiolla gusan ngaillsgéimbh,

a dhream ghaoidhealta ghallda,
naoidheanta sheang shaorchlannda?

2 An choinnimbhsi ata in bhur ttoigh,
ar dtoigheacht a gcéin chugaibh,

do cleachtadh dhaibh fion d’ibhe
do laimh riogh no ridire.

3 Meinic do chaithsead a gcuid
do laimh abadh n6 easbuig;

ni bhuaidhrid gaillteach da nglor,
nocha cainnteach a gcomhal.

4 Meisi a maighistir muinte,
minic mé a measg ghallchuirte,
beag do charaibh chuirim dhiom,
suidhim ar aghaidh airdriogh.

5 Tarruim da gach righ roineart,
aoibhinn damh ar deé6ruigheacht,
uasal mo riocht sa tir thoir,

ni bhinn gan chniocht am chumaidh.

6 Ni do sin adtrasta ata,

a mheic Uilliam, a onch;

’s na labhradh sé, a fhlaith Laighean,
an té bhus maith molfaidhear.

7 Fearr neach ele ina he féin
da mholadh, madh maith eiséin;
neach féin go moér dha mholadh,
céim as 16r da lochdughadh.

8 Ar teicheadh tanag anos

chugad 6n 16 nar lamhos

bheith fa chosaibh chloinne Cuinn,
ar losaibh dhoirre Domhnuill.

9 Domhnall Doire is Droma Cliabh,
na treig dhé mé, a mheic Uilliam;
neach da mbi go cruaidh ad chionn,
an ri thuaidh nocha tréigeann.

10 Beag ar bhfala risin bhfear,



bachlach do bheith dom chaineadh,
mé do mharbhadh an mhoghadh -
a Dhé, an adhbhar anfholadh?

11 Ri Easa Ruaidh do-rinne
bagar orm tré aininne

do-ghén tréna ngealltaibh dhamh
mo bhél ré seabhcaibh Saxan.

12 Mé ar h’eineach ’s ar eineach nGall,
’s gach aon iomarchas iarann;

a nathair sheang ghlan gharccsa,

gabh fad cheann mo chonmharccsa.

13 Ca fios nach tiucfadh ad theagh
aos dana na ccoig ccdigeadh?
fiafraigh gach aonuam as fhearr
do shaorshluagh iarthair Eireann.

14 Ni saoi gach file 1é fios;

nocha n-ughdar gach éigios;

do chneassa ad-chiam gan ainimbh;
da dtrian feasa fiafraighidh.

15 Ni comhfhad bhios barr na mér,
ni bhi uile cach coimhthrén;

clar nocha bi gan bhranan,

ni bhi al gan uachtaran.

16 Tusa ceann do chinidh féin,

a mheic Uilliam go n-6irnéimh;

an té as fhearr da gach aicme,

as hé as ceann don chlannmhaicne.

17 Beag a fthios agad, dar leam,
cia misi d’fhearaibh Eireann;
spéis am dhanuibh dhlighe dhe,
O Daélaigh Midhe meise.

18 A Riocaird 6ig an fhuinn ghloin,

6 nach mair Uilliam t’athair,

do ghiall Clann Uilliam uile

dod bharr chruinnfhiar chré6chbhuidhe.

19 As leat Cruacha mhér Mheadhbha,
Teambhair, as tu a tighearna;

on 16 as é do theagh Teambhair,

as mo chean a coigeadhaigh!

20 As leatsa Mur Mheic an Duinn,



dan hainm Caislén Ui Chonuing;
as leat anoisi an cladh clach
dar ghabh Mac Coisi an cédrath.

21 Aluinn slios an tighe thall

an trath fa dhedigh do dhéchsam;
ni fhacaidh sil slios tighe

go bhfios duin budh daoinighe; -

22 Teagh budh leabhra gile 1amh,
teagh budh tana troigh bhonnbhan,
teagh budh connloighe cladhfholt,
’s budh lonnraighe lamhanart; -

23 Teagh budh gile guala is ucht,
is budh bélchorcra banntracht,
teagh budh cromghlanbhuidhe cuil
os gormabhruighe glasshiiil; -

24 Teagh budh lia uscar 6rdha,

teagh budh lia fear frioth6lmha,
teagh budh lia daileamh deighfhear, -
nar saidheadh ’s nach saithfidhear!

25 A Riocaird Bheinne Bladhma,
na tréig an t-aos ealadhna;

gibé oirbheart do-né neach,

ni hoirdhearc é gan eineach.

26 Na beir leithbhreith, a fhlaith Gall,
na tréig ar thrén an t-anbhfann;

sgél éithigh na hadhair dhe,

na tabhair bréithir mbréige.

27 Na bi red bhiodhbhaidh go min,
na bi go huis ré hairdrigh,

na bi ar ti chagaidh ar chlag,

na bi ar abaidh na ar easbag.

28 Na bi re milidh go meata,
na bi ré mnaoi go mileata,

na bi ar filidh go fortail,

a ri an chinidh Chonnachtaigh.

29 Fa neimhiongnadh uair eile

a Riocaird, a ridire,

each luath 6 Gholl 'na[r] nglaicne
n6 cuach corr go gcubhairchre.



